
 

6.marts.2024 

Inatsisartut Suleriaasianni § 37 imm.1 naapertorlugu Naalakkersuisunut 

apeqqut imaattoq matumuuna saqqummiuppara. 

Naalakkersuisunut apeqqut: 

1. Avinngarusimasuni najugalinnut attaveqaatit oqarasuaatit 

internettikkullu ajortittarnerat attaveerutillattaarnerat 

Tusass’imit qanoq iliuuseqqarfiginiarneqarpa? 

2. Savaatillit attaveqaatitigut ajornartorsiuteqartuarnerat 

qaangerniarlugu Tusass’ qanoq pilersaaruteqarpa? 

3. Illoqarfinni mikinerusuni Tusass’ip allaffiinik matooraaneq qanoq 

Tusass’imut sipaarutaatigiva? 

4. Naalakkersuisut illoqarfinni mikinerusuni namminersornerullutik 

oqartussat suliffeqarfiini allaffinnik matooraaneq qanoq isigaat? 

 (Inatsisartunut Ilaasortaq Mariane Paviasen, Inuit Ataqatigiit) 

Tunngavilersuut: Ukiuni arlaqartuni sinerissami avinngarusimasumi 

najugaqartunut oqarasuaatit internetillu attaveqaataat 

ajornartorsiortitsiuarpoq. Savaatillit silap qanoq innera 

apeqqutaatillugu attaveqaatit oqarasuaatit internetit 

ajornartorsiutigisarpaat, illua’tungaani teknologi ima inerisimatigisoq 

nunarsuatsinni ajornartorsiutitaqanngitsumik ingerlaartoq 

malugisinnaavaat. Nunatsinni attaveqaasersuutitigut 

kinguusaasimasutut isikkoqaleriartornerput Naalakkersuisunit qanoq 

isigineqarnersoq paaserusunnarpoq.  

Naluneqanngilaq Tusass-ip illoqarfinni mikinerusuni allaffinnik 

matooraanikuuvoq. Illoqarfinni mikinerusuni najugaqartuulluni 

illoqarfinni pingaaruteqartunik atorfissaqartinneqartunik matusisarneq 



 

ilungersunarpoq. Tamanna illoqarfiit mikinerusut 

inuerukkiartorneranik allaat kinguneqarsinnaasutut isiginarpoq. 

Taamaammat paaserusunnarpoq Tusass-ip iliuusaa aningaasatigut 

qanoq pitsanngoriaateqartitsisimanersoq. 

 


